CHE PUORA STORIA DAL MANIPUL CH’A NO CONOSEVA IL PERICUL

Commedia musicale in atto unico

In scena:

Il contabalis

Il manipul (Mattia, Samuele, Francesco, Vanessa, Paola)

L’eroe

(Per comodità di scrittura i commenti alla scena vengono riportati in italiano.)

Il “manipul” è composto da  un gruppo di attori – musicisti  (l’esibizione musicale avverrà dal vivo senza supporto di basi pre-registrate).

Gli attori non abbandonano mai la scena neppure per il cambio dei costumi.

Al centro della scena una sedia vuota, sul fondo teli dipinti montati in modo da consentire rapidi cambi.

Il contabalis e il manipul  entrano marciando in fila indiana ponendosi  di fronte al pubblico.

Segue inchino ed applauso.

Contabalis – No, no, nuia batimans par nu. Chei tigneiu da cont par lui, par quant chi lu jodareis entrà. Nualtris i sin chi doma par contà la so storia, e vi visi subit ch’a sarà difisila e trista. Nol sarà par nuia fassil entrà dentri al personagiu, no parsè che lui al s-ciampi via da la norma, ansi, il contrari. I podaressin quasi disi che lui al rappresenti lis righis da che nu in gran ordin i scrivin dutis lis nustris gran filosofis, o par dila in pucis peraulis, lui al doventa il nustri riferimint. E no che par chistu al si sinti diviers o ch’a si sinti l’eccession ch’a conferma la regula. Mi spaventi un puc a dilu ma i crot che lui al sedi la regula. Il difisil al è ametilu. 

Paola .- Uhhh se ben ! S’al para via cussi i sin a ciaval.

Samuele - Un penseir un puc mancul intorgolat tant par tacà...... ? 

Francesco – A mi a mi pareva cussi benon !

Mattia – (spintonando  Francesco)  Sii ...! Talmente benon ch’a mi ven fin da plansi. 

Vanessa – A mi a mi fa vignì spissa dapardut.

Contabalis – Boins li, al somea complicat ma i jodareis che la matasa a si sbroiarà besola. Tant par tacà a inquadrà il personaggiu provait a pensà a lui coma s’al fos un eroe, si ma un eroe veir , no di chei ch’a an bisugna di batimans col passa. E vi disarai subit che lui, coma ducius i erois veirs, nencia al sa di essilu. Di pi, i vi disarai che lui nencia al sa di essi il protagonist di chista storia e mancul cun mancul al si insumieia di contala. Disin che lui a nol sa nuia di nuia e al è propriu par chistu ch’al doventa un gran omp. Capisu? 

Mattia - Eeeeh ! (a Samuele) Ma se staia disint su chistu chi ?

Paola – Al starà barbotant qualchi filusufia dal pindul .

Samuele – E pensait ch’al à apena tacat 

Contabalis – Bruntulons finjila e provait a pensaghi un moment. Quant chi ti as mil vui ch’a ti vardin quant chi ti sas di essi il protagonist ti sos quasi obleat a fa l’eroe al è coma s’a ti metessin dentri a un film 

(improvviso cambio scena musica western in sottofondo, i ragazzi del manipolo con poche aggiunte si trasformano nei nuovi personaggi)

John  Wayne, El Paso. Una stela di lata a lus cuntra il soreli dal tramont. Dut al par fer. Davant di lui tre bastars ch’a studin ogni so mossa ogni pissul moviment da la man ch’a sfiora la fondina cun la calibro trentavot. Puartis e barcons sieras nencia un cian par la strada. Nissun a judalu. Soche lui al pol fermaiu, solche lui al pol fa triofà la leg.. 

Samuele – (nei panni di John ) Scusaimi un moment chi ai la mignestra da messedà.  No volareis miga ch’a si tachi ? No, vardait.... la me femina in chistu moment a no pol messedala, a è tal liet. No..., a no à la fievra....a è davori contentà il me vice. Chel sacrament invessi di essi chi a judami. Ansi scusaimi al sarà miei chi zedi a tiraghi su lis cuiertis no volares ch’a ciapassin freit (accenna a partire).

Contabalis -  John, John ma se fatu ? Fatu la part dal sceriffo sensa cojons ch’al s-ciampa di front ai bandis? E nualtris i varessin impiat lis lus, piturat chista scenografia par un tontolot bon da nuia ? Ma varditi ator , ti as mil vui ch’a ti vardin , ti sos li bessoul di front  a la legenda 

(Attimi di tensione con sottolineatura musicale poi Jokn finge di estrarre una pistola dalla fondina e spara tre colpi. I banditi cadono al suolo. La musica si interrompe bruscamente. Silenzio. )

Jodeisu coma ch’al è fassil ta un film ? Ma in ta la vita..... ? Lui al a puc se sparti cun John  lui nol à una pistola in ta la fondina .... Al à un pistulin, ma a lu dopra puc parsè che quant ch’a lu tira four nol frova mai un stras di bersagliu par sbarà qualchi cartucia. Al inissiu la roba a ghi feva doul ma ormai ..... cul timp...... La so no è rassegnassion, a è la vita e lui a la conos benon. Di misteir nol fa il sceriffo, forsi al fa l’impiegat.

Paola - (rialzandosi) Dongia a altris deis milions di talians.

Vanessa - ( rialzandosi) ........ e tancius sentenars tal mont.

Contabalis – Al si alza la matina strac stut e sfinit.....

Paola - Dongia a altris deis milions di talians 

Vanessa -  . ........ e tancius sentenars tal mont. 

Contabalis – nol a migu na stela di lata ch’a lus tal pet. A la veva da frut ma ormai no lus pi.

Paola - Dongia a altris deis milions di talians 

Vanessa -  . ........ e tancius sentenars tal mont. 

Contabalis – Al à soul che una roba coma John Wayne, encia lui al è bessoul  (compare l’eroe dietro ad un telo con effetto ombre cinesi) cul so pistulin...... ma chel, lu savin, nol pol fa la storia. Siet di matina, a lis spalis na not di ches chi no ti as sierat vuli, davant la prospetiva di na zornada grisa, ne pi ne mancul di che passada, ne pi plena ne pi vueita di che ch’a vignarà. Di flanc al à na femina,  (Una delle attrici si acconcia da vecchia babbiona) che da la so vita . A era.... a era na roba ch’a no si pol disi cun che so piel lissa e morbida lustrada dal soreli cjalt e che curvis delicadis fatis da na man santa, e che dos montagnis ch’a ghi nassevin dal cour, cussi diffisil rivà a tocialis,  cussi dolsis rivà a bussalis. Ic a era un siun........ (l’attrice si avvicina all’ombra che impersona il protagonista, questi ha una reazione di disgusto) A era.....!  

Di che altra banda al à un spieli, e dentri al è lui ch’al saluda cun la man, chel ch’al era e ch’a nol sarà mai pi. 

Al è circondat, a nol pol faghila. Al slungia la man viers la fondina da la pistola..... “Maledission a è sempri scarica. A ghi mancia par un moment il flat. E rinditi, no ti pol faghila! No ti sos John Wajne, no ti sos nissun. “

A altris al so post a ghi colaressin i bras, ma a lui no, lui  al è un eroe veir......e coma un giat  ch’al cor via a ghi da un busson a la femina, un pesadon tal cul a la malincunia e via incuntri a la vita.

Si apre il telo e l’ombra dell’attore si materializza in una persona in carne ed ossa . 

(durante la parte musicale gli attori mimano l’azione di una persona che si reca al lavoro, si veste, cammina, sale sull’autobus, ridiscende, ecc, )

MUSICA       ( A tempo di ska moderato )

Fuarsa avanti dilu coma diaul chi ti fas

menà ator la vita in ta chis-ciu stas 

sensa nencia na valis o qualchi ciussa da fa

sensa un bon motif par  là o restà

dal sigur la sfiga tu ti l’as za jududa

a zi ator pal mont no ti las mai pierduda

Ritornel

Mai no ti la molis a si sa il parsè




encia se la vita a voltis a ti fa pena




Basta co plouf vierzi l’ombrena

Ma varda se ben a par ch’a sedi na fiesta

Se impuartia se a mangià ti tocia sempri mignestra

A fa cias-cjei par aria al è il miei chi ti possis fa

Quant ch’al cola dut ti pol tornà a tacà

E quant che il neri al va dal ciaf fin ai piè

E il moral si plata fin sot al bide

Ritornel

Fuarsa avanti dilu coma diaul chi ti fas

menà ator la vita in ta chis-ciu stas 

A par quasi che la sfiga no ti toci ormai pi

sempri dret avant fin chi no tin pol pi

No ti spetis nencia il di ch’al cambiarà 

chel ch’al ven al ven e chel ch’al sarà al sarà

Ritornello

(Al termine della canzone viene chiamato l’applauso )

Contabalis – Bois li ch’al è inciomò massa prest par i batimans. In fin dai cons no vi lu vin nencia presentat. (ai ragazzi) Fuarsa fioi chi vi seit l’onour.

Samuele. – Siors e sioris al è il moment di presentavi..... ! (a Mattia sotovoce) Coma ch’a si clama chi no mi inpensi pi....... 

Mattia -  Ma se ti freia al fa lostes !

Samuele -  E se faiu ? Ghi inventi un non ? 

Mattia -  Al va ben encia  sensa !

Samuele -  Ma si sin chi par contà la so storia, il pubblic al varà ben di savei !

Mattia -  Satu se ch’al cambia s’a si clama Toni o Meni ...... 

Samuele -  Si, e sa si clamas Gigia o Mariuta ?

Mattia -  Parsè nol faia abastansa schifo coma Toni o Meni ? Ma ti lu joditu chistu mamaluc cun lis tetis ? Pensighi sora ! 

Samuele – E se ghi volia ? In teatro cun un puc di trucco, i custums ..... un pucia di fantasia !

Mattia - Un pucia ?  Va ben la cotula va ben un quintal di trucco ma dopo ti lu joditu chistu chi sculetà su e ju pal palco ? Ma lu atu vardat ben ? Par me chistu al ven ben doma ta na part......!

Samuele - (dopo aver osservato bene il protagonista) Beh, a pensaghi ben ..... la cotula.... na cariolada di trucco...... , però mona al è  e mona al resta. Comunque io i resti dall’idea che encia un mona sensa sal al vedi il dirit a vei un non. Se no altri par rompi il glas cul pubblic.

L’eroe nol sa se disi.

Mattia - Nooo ! Ades basta, ades i tachi a inrabiami ! Alora ti lu fas doma par sglonfami i marons ! Ma si ti lu as dita apena ades ch’al è un mona. Di se vatu in sercia ? Clamilu mona e fala finida !

Samuele -  (con crescente nervosismo) Cala la vous con me, ti dis soul cala la vous: A mi i prepotens a mi fan inervusì. E po se sighitu ch’al è un mona ? Al è propriu parsè ch’al è un mona chi varai da conossilu da duciu chei altris monis. Ma lu satu quanciu ch’a son ? Atu mai provat a contaiu ? 

I due cominciano a spintonarsi

Mattia – Ju lis mans e no poconà ,capit ! 

Samuele – Ju lis mans da la ciamesa e no tociami cun ches mans ontis . Par prima roba calà lis alis. Capit ? Cala lis alis chi ti stas slargianti massa 

Mattia – E daila cun ‘stu poconà. Ti insegni io dulà tegni lis mans 

I due vengono alle mani ma sono provvidenzialmente divisi dall’eroe.

Samuele – ( a Mattia incredulo dopo un attimo di esitazione) A mi ha metut lis mans intor ! No, i dis, a mì fami chistu ? 

Mattia – E a mì ch’a mi a encia tironat la maiuta ! No i dis...... la maiuta 

L’eroe fa solo cenno timidamente ai due di restare calmi.

Loro dopo un cenno d’intesa si allontanano contemporaneamente. Rientrano poco dopo con due enormi clave e picchiano selvaggiamente il protagonista. Alla fine si stringono la mano complimentandosi per l’operato. 

Samuele – Si...... parsè che se no ti ju ridimensionis subit a si slargin massa..

Mattia-  Ma sigur ! E sa ti ciapin la man chissa da ch’a crodin di rivà 

Samuele – Brau ti as rason !  I disares che chi ades i vin finit il nustri misteir. 

Mattia – No dal dut ! (da un’ultima clavata all’eroe che cerca di rialzarsi) Ades si... (partono soddisfatti)

Dopo un attimo di esitazione l’eroe piange.

Contabalis – Vi stareis domandant se ch’al sta pensant ades ? Nuia di pi fassil, vi lu spiegan in musica. 

( durante la canzone l’eroe viene legato ad una sedia con le rotelle e letteralmente sballottato da un lato all’altro del palco)

Musica (moderato)

Intro musicale

Nuia di strano no dut apost dut normal 

qualchidun al cola no ghi la fa pi e a si strassina duta il di

E jo varda che fortuna i ai sempri la luna buna

e sa mi tocia matea prima o dopo al cambiarà

cun pucia di fortuna a cambiarà encia la luna

e pari via a ciantà fin che vous a restarà 

Ritornello.
Chi stai di merda ma cun grandis prospetivis


  
i ai il moral fin sot i tacs nissun mi iuda no ai pi pas



A mi par stran ma ogni tant mi ven di plansi 



e invessi i vares di ridi par qunt chi soi balengu



Ma si rit o i plans a restin sempri me i malans

(musicale)

No è di stupisi si stai ben di murì

il mont al è una famea ch’a ti tira a riva coma na marea 

e ca si rit e po si bala al è pi difis dila che fala

e sa ti tocia encia sufrì ti dis cha nol tornarà mai pi

chistu al è il sal da nustra vita e encia sa è sempri na salita

i pari via a ciantà e i torni a disi fin ch’a mi và 

Ritornello

(al termine viene chiesto l’applauso )

Contabalis -Al è inciomò prest par i batimans. Jodeisu, a no basta na vita difisila, o un rapuart conflitual cui altris, par guadagnassi na fama da eroe. In font chel , lu savin , nol è il veir problema. 

Samuele –Coraggiu fioi ch’al torna a tacà cu lis predicis.

Contabalis - ......Jodeisu fioi il veir eroismo nol nas da chistu, no ti lu trovis ta l’eterna lotta dal om cuntra un altri om. Chistu al è nuia in confront ala guerra ch’a ni brusa dentri: la soteranea lotta dal om cuntra di se. Al è li ch’a si jot la diferensa tra un omp normal e un eroe veir. L’individuo narmal a si piert in fufignis, al combat duciu i dis cuntra lis sos pouris. E alora materialissan chi il fantasma da la muart (musica ed effetto scenico) che cul so falset al fa starneta di vitis .....

(un attore travestito da morte con la voce camuffata) Avant il prossin !  

Contabalis – Roba da frus. L’individuo normal al va di continuo cuntra lis sos insicuressis, cuntra che tacadissa sensassion di essi sempri four di louc e bon di nuia. Dutis fufignis sensa importansa. Il veir eroe al siels sempri la bataglia pi dura, che ch’a si combat cuntra se stes e lis propris certessis.

Samuele – Se roba?

Contabalis -Si proriu ches, no veis capit mal. Prpriu chei che nu i aman clamà i nustri sans principi morai. Chei a an l’efiet di un teremot su ogni omp. A si passa da la cunvinsion che il colour da la piel al servissi par qualificà un omp, a la cunvinsion che il to Diu al sedi l’unic al mont e che il to partit al scombati sempri pal ben di ducius. Lis manis ch’a si vivin in famea a rivin a soterà encia chel puc di sintimint ch’a ni resta: a si va da la certessa che la femina a è unica soul quant ch’a si trata di sglonfati i marons e i to fioi , puc ma sigur, a no an duvut scombati come te par rivà da ch’a son rivas. No vai pi avant par no essi costret a ripeti lis solitis comedis che ducius i conossin. Provait a combati cuntra di vualtris, provait, par na volta, a ameti che forsi ..... il numar dai laris tal vustri partit al è compain di chel dai vustris aversaris, la quantitat di monadis ch’a dis la vustra femina a equival a ches chi diseis vualtris. Provait a meti il nas ta qualsiasi guera, mondial o paesana ch’a sedi, provait a meti insiemi i barufans e i scuviersareis che prima di confrontassi tra di lour a varan bisugna di vardassi dentri . No si pol vei pas cui altris se prima no ti la ciatis dentri di te.

I ragazzi seduti a terra durante il monologo prendono sonno

Contabalis – Ou fioi se faseisu

Samuele – (svegliandosi) Za finit ? I vevi ciapat sun cussi ben !

Contabalis – Che rassa di sacramens e jo chi soi chi a contavi na gran veretat !

Paola – E a ti cui ti l’aia contada , il Spiritu Sant ?

Contabalis - Spiritous ! In realtà mi à insegnat dut lui. Cioè, no propriu lui direttament, ma la so vita, chi ai studiat fin tai particolars pi piciui. In fin dai cons i vevi ben di daghi ‘na spiegassion a domandis ch’a parevin essi sensa risposta. 

Samuele - La roba a doventa sempri pi intorgolada !

Contabalis – I vei di savei che dut al taca da mondi lontan..... 

Mattia - Nol è ch’a si stà dant massa aris e si crod di essi Piero Angela.

Contabalis – (tra se) L’idea no è mal. 

(Alla maniera di Piero Angela) Ora in un modo semplice e comprensibile spiegheremo come l’uomo riesca a costruire e supportare  questi castelli campati in aria fatti di rigide convinzioni e per farlo è sufficiente osservare l’individuo nelle suo varie fasi di crescita soffermandosi nei suoi atteggiamenti più comuni.

(ritorna alla voce normale) Coma soiu sut ?

Francesco – Propitu brau...

Mattia – (interrompendolo) Ma par plasei ! Al è miei chi ti tornis cui piè par ciera.

Contabalis – Chei coma te no rivaran a fermami. (poi al pubblico) Ades par prima roba i studiarin il nustri soget tai prins momens da la so vita, parsè ch’al è propriu li ch’a si forma il so caratter la so personalitat

(Cabio scena ma l’eroe rimane immobile e fa il vergognosetto)

Contabalis – (all’eroe) Ma se fatu inciomò li ? No joitu ch’al è il cambiu di scena ? (alle attrici) Par plasei fiolis deighi ‘na man che sinò i fin not.(poi al pubblico) I veis propriu di perdonani a sarà l’emossion ........ 

Vanessa – (all’eroe) Su, dai, no stà vergognati!

Paola -  A è doma finsion teatral !

Vanessa – I vin doma
